
FUNDARGERÐ 

Svana Helen Björnsdóttir, formaður, setti fundinn, bauð gesti velkomna og óskaði fundarmönnum gleði-

legs nýs sumars, lét vita af því að fundurinn væri í beinni útsendingu og tilnefndi því næst fundarstjóra, 

Eirík Þorbjörnsson, tæknifræðing.  

Fundarstjóri kannaði lögmæti fundarins, fór yfir boðun hans, kynningar á framboðum og kosningum, lýsti 

fundinn löglega boðaðan og því löglegan. Tillaga hans um fundarritara, Arnlaug Guðmundsson, tækni-

fræðing, var samþykkt.  

Dagskrá: 

1. Skýrsla stjórnar um störf félagsins á liðnu starfsári 

2. Reikningar félagsins, þ.m.t. reikningar deilda og sjóða 

3. Fjárhagsáætlun og ákvörðun félagsgjalda 

4. Tillögur félagsstjórnar 

5. Lýst kosningu aðalstjórnar 

6. Kjör endurskoðanda og skoðunarmanns 

7. Lýst kosningu í stjórn Kjaradeildar félagsins 

8. Lýst kosningu í stjórn Deildar stjórnenda og sjálfstætt starfandi 

9. Laun formanns og stjórnarmanna 

10. Laga- og reglugerðarbreytingar 

11. Önnur mál 

1.  Skýrsla stjórnar um störf félagsins á liðnu starfsári 
Svana Helen Björnsdóttir, formaður VFÍ, flutti skýrslu stjórnar en prentuð ársskýrsla fyrir 

starfsárið 2023-2024 lá frammi á fundarstað. 

Hún hóf mál sitt á því að fjalla um félagafjöldann en félögum hefur fjölgað undanfarin ár og um 

5,2% á árinu 2023. Þá væri hækkandi hlutfall kenna ánægjuefni en auk þess væru að ganga í 

félagið einstaklingar sem hafa starfað sem verkfræðingar í mörg ár án þess að vera félagar þannig 

að „eitthvað virðumst við vera að gera rétt“. 

Því næst fór hún yfir fjölbreytta starfsemi félagsins á liðnu starfsári. Dagur verkfræðinnar var 

haldinn s.l. haust og hlaut Össur Teninginn fyrir hönnun og þróun á „Aerofit“. Hún lét þess getið 

að ákveðið hafi verið að færa tímasetningu dagsins aftur til vorsins eins og verið hafði fyrir 

heimsfaraldurinn og hafi hann verið haldinn 19. apríl s.l. samhliða iMaR (Innovation, 

Megaprojects, and Risk) ráðstefnunni, sem haldinn var í samvinnu við Háskólann í Reykjavík. 

Hún sagði frá því að vinna við endurnýjun á vef félagsins væri hafin og greiningarvinnu og 

útlitshönnun væri nú lokið.  Þá er gerð kvikmyndarinnar „Trúin á tæknina“, um sögu og samtíð 

og framtíð verk- og tæknifræði á lokametrunum og verður væntanlega frumsýnd í júní. Varðandi 

útgáfu þá er unnið að skráningu tímarits VFÍ í Icelandic Journal of Engineering (Verktækni) í 

Scopus gagnagrunninn.  

Svana Helen lét þess getið að í prentaðri ársskýrslu væri getið um margar vandaðar umsagnir 

félagsins á liðnu starfsári sem flestar voru lagðar fram í gegnum samráðsgátt stjórnvalda eða 

beint til nefnda Alþingis. 

Hún nefndi sterka fjárhagsstöðu félagsins og þar með getuna til að þjónusta félagsmenn enn 

betur. Einnig mikilvægi sjúkra- og styrktarsjóðs og þá ábyrgð sem slíkum rekstri fylgdi. Hún 

sagði frá vel heppnaðri Rýnisferð til Portúgal sl. haust og samstarfssamning sem gerður var við 

portúgalska verkfræðingafélagið.  

Stjórnin hélt tvo samráðsfundi með baklandi félagsins, þ.e. þeim sem sem á einhvern hátt starfa 

fyrir félagið. Þessum fundum, sem Svana Helen sagði hafa verið mjög gagnlega, er ætlað að 

stuðla að góðu og ganglegu upplýsingastreymi, bæta yfirsýn og samhug auk þess að vera til 

ráðgjafar og stuðnings við stjórn. 

Félagið, sem er stærsta og öflugasta fag- og stéttarfélag tæknimenntaðrar manna á Íslandi, hefur 

mikilvægu hlutverki að gegna og nefndi Svana umræðuna um nauðsyn byggingarannsókna og í 

því sambandi fjölmargar greinar sem hún hefur skrifað um efnið og viðrað í viðtölum. Félagið 

getur og á að nýta fagþekkingu félagsmanna til að koma mikilvægum málum í betra horf. Hún 

sagði að mikil vinna liggi að baki við undirbúning kjaraviðræðan. Stefna félagsins er að meta 

skuli menntun til launa og mikil eftirspurn eftir tæknimenntuðu fólki eigi að endurspeglast í 

góðum starfskjörum. Notaði hún tækifærið og þakkaði sérstaklega trúnaðarmönnum félagsins og 

þeim sem sitja í samninganefndum þess fyrir þeirra störf. 

Svana Helen lauk máli sínu á því að þakka starfsfólki á skrifstofu félagsins og öllum þeim sem 

hafa starfað í stjórnum og nefndum félagsins sem og þeim sem hafa lagt félaginu lið á 

margvíslegan hátt fyrir afar gott og árangursríkt samstarf. 

2.  Reikningar félagsins 
Fundarstjóri gaf framkvæmdastjóra félagsins, Árna B. Björnssyni, orðið um reikninga félagsins. 

ÁBB sýndi úrdrátt af reikningunum á skjá en reikningar félagsins lágu frammi í ársskýrslunni. 

Hann fór yfir tekjurnar og hvernig þær skiptust milli félagsgjalda sem voru langhæsti 

tekjuliðurinn og umsýslugjalds en skrifstofa félagsins veitir SFB (Stéttarfélag Bygginga-

fræðinga) og ST (Stéttarfélag Tölvunarfræðinga) ákveðna þjónustu gegn gjaldi. Sama gilti um 

útgjöldin, laun og launatengd gjöld voru þar hæst á undan húsnæðiskostnaði, skrifstofukostnaði 

og aðkeyptri þjónustu.   

Hvað varðar önnur rekstrargjöld þá hækkuðu þau milli ára einkum vegna erlends samstarfs, 

kjarakannana og námskeiða og einnig sérfræðiþjónustu fyrir félagsmenn, en þar er um að ræða 

lögfræðikostnað, en félagið veitir félagsmönnum sínum ókeypis lögfræðiaðstoð í málefnum sem 

varða starfsemi félagsins. 

Eignareikningurinn var einfaldur, húseignin á Engjateigi er komin í sérstakt félag, nokkrar 

skammtímakröfur en aðallega handbært fé.  

ÁBB lauk máli sínu með því að sýna línurit um þróun félagsgjaldsins þar sem fram kom að 

félagsgjöldin hafa lækkað að verðgildi á undanförnum árum. 

Fundarstjóri gaf orðið laust um skýrslu stjórnar og reikninga. Engar umræður urðu um skýrslu 

stjórnar eða reikningana og bað Kristjana Kjartansdóttir, skoðunarmaður um orðið. Hún sagði 

frá starfi þeirra Eysteins Einarssonar um skoðun reikninga. Afkoma félagsins er góð og hvatti 

hún komandi stjórn að fara varlega í fjármálum vegna ástandsins. Að lokum lagði hún til að 

reikningarnir verði samþykktir. 

Fundarstjóri bar upp reikninga félagsins og voru þeir samþykktir samhljóða. 

3.  Fjárhagsáætlun og ákvörðun félagsgjalda 
ÁBB kynnti samanburð á síðustu rekstraráætlun og rauntölum. Hann benti á að ákvörðun 

árgjalds er gerð með löngum fyrirvara. Hann kynnti fjárhagsáætlunina á skjá þannig að auðvelt 

var fyrir fundarmenn að bera sama upphaflega áætlun fyrir 2024, endurskoðað áætlun fyrir 2024 

og svo áætlunina fyrir 2025, sem var til umfjöllunar og samþykktar.  

Áætlunin fyrr starfsárið 2025 tekur mið af fjölgun félaga og óbreyttu árgjaldi. Í heild gerir 

áætlunin ráð fyrir um 6% hækkun á rekstrartekjum, ríflega 7% hækkun á rekstrargjöldum og að 

tekjur umfram gjöld hækki um 0,5% milli ára. 

Fundarstjóri gaf orðið laust um fjárhagsáætlun og ákvörðun félagsgjalds. 

Enginn óskaði eftir að taka til máls. 

Fundarstjóri las tillögur formanns og framkvæmdastjóra um félagsgjöld fyrir árið 2025 og 

fjárhagsáætlun 2025. Tillögurnar voru samþykktar samhljóða. 

4. Tillögur félagsstjórnar 
Fundarstjóri upplýsti að engar tillögur lægju fyrir frá félagsstjórn. ÁBB bað um orðið undir 

þessum lið. Hann minntist á gæluverkefni um að fá fram lagafrumvarp um að félagsgjöldin verði 

frádráttarbær frá skatti. Þetta er þannig í Danmörku. Lára Júlíusdóttir, benti á að félagsgjöld 

fyrirtækja væru talin sem rekstrarkostnaður félaga og koma því til lækkunar á hagnaði. Í raun 

gilti það sama með einstaklinga en tekjur þeirra eru skattlagðar en ekki hagnaðurinn. Lára benti 

einnig á að skattalögin væru gömul og stagendurbætt og varla hægt að átta sig á þeim mena fyrir 

innvígða. 

5., 7. og 8.  Lýst kosningu í stjórnir 
Fundarstjóri lýsti niðurstöður bréflegra kosninga. Sjálfkjörið var í Aðalstjórn, stjórn Deildar 

stjórnenda og sjálfstætt starfandi sem og í stjórn Kjaradeildar VFÍ. 

Aðalstjórn: 

Erlendur Örn Fjeldsted, meðstjórnandi til tveggja ára. 

Silvá Kjærnested, varameðstjórnandi, til tveggja ára. 

Stjórn Deildar stjórnenda og sjálfstætt starfandi: 

Bergþór Þormóðsson, meðstjórnandi til tveggja ára. 

Jón M. Guðmundsson, varameðstjórnandi til eins árs. 

Stjórn Kjaradeildar: 

Gunnar Sigvaldason, formaður til eins árs. 

Ásdís Sigurðardóttir, meðstjórnandi til tveggja ára. 

Bjarki Ómarsson, meðstjórnandi til tveggja ára. 

Eyþór Helgi Úlfarsson meðstjórnandi til eins árs. 

Kristjana Ósk Birgisdóttir varameðstjórnandi til tveggja ára. 

Una Guðrún Gautadóttir varameðstjórnandi til eins árs. 

 

Aðalstjórn VFÍ fyrir starfsárið 2024 til 2025 er því þannig skipuð: 

Svana Helen Björnsdóttir formaður fyrst kjörin 2019 þá til tveggja ára 

Guðrún Sævarsdóttir meðstjórnandi fyrst kjörin 2019 þá til tveggja ára 

Erlendur Örn Fjeldsted meðstjórnandi fyrst kjörinn 2024 þá til tveggja ára 

Silvá Kjærnested varameðstjórnandi fyrst kjörin 2024  til tveggja ára 

Þröstur Guðmundsson varameðstjórnandi   fyrst valinn 2021 þá til tveggja ára 

Páll Á Jónsson formaður Deildar stjórnenda og sjálfstætt starfandi 

Gunnar Sigvaldason formaður Kjaradeildar 

Stjórn Deildar stjórnenda og sjálfstætt starfandi fyrir starfsárið 2024-2025 er því þannig 

skipuð: 

Páll Á. Jónsson, formaður  kjörinn 2023 til tveggja ára 

Stefán Veturliðason  meðstjórnandi   kjörinn 2023 til tveggja ára  

Bergþór Þormóðsson meðstjórnandi   kjörinn 2024 til tveggja ára 

Jón M. Guðmundsson  varameðstjórnandi   kjörinn 2024 til eins árs 

Stjórn Kjaradeildar fyrir starfsárið 2024-2025 er því þannig skipuð: 

Gunnar Sigvaldason formaður   kjörinn 2024 til eins árs. 

Halldór Zoëga  meðstjórnandi   kjörinn 2023 til tveggja ára 

Ásdís Sigurðardóttir meðstjórnandi   kjörin 2024 til tveggja ára. 

Bjarki Ómarsson meðstjórnandi  kjörinn 2024 til tveggja ára. 

Eyþór Helgi Úlfarsson meðstjórnandi   kjörinn 2024 til eins árs. 

Kristjana Ósk Birgisdóttir  varameðstjórnandi  kjörin 2024 til tveggja ára. 

Una Guðrún Gautadóttir  varameðstjórnandi   kjörin 2024 til eins árs. 

6.  Kjör endurskoðanda og skoðunarmanna 
Fundarstjóri kynnti tillögu formanns og framkvæmdastjóra um að Kristinn Gestsson, löggiltur 

endurskoðandi, verði kjörinn sem reikningslegur endurskoðandi félagsins næsta starfsár. Tillagan 

var samþykkt samhljóða.  

Fundarstjóri kynnti tillögu formanns um að Eysteinn Einarsson verkfræðingur og Kristjana 

Kjartansdóttir, tæknifræðingur verði kjörin sem skoðunarmenn til eins árs. Tillagan var 

samþykkt samhljóða. 

9.  Laun formanns og stjórnarmanna 
Framkvæmdastjóri, ÁBB, kynnti tillögu sína um laun formanns og stjórnarmanna sem margveldi 

af árgjaldi félagsins. Tillagan var svohljóðandi: 

„Aðalfundur Verkfræðingafélags Íslands, haldinn fimmtudaginn (á að vera 

þriðjudaginn [innskot ritara]) 30. apríl 2024 kl. 17:00 í Verkfræðingahúsi samþykkir að: 

Laun formanns verði kr. 1.125.000 (25 * félagsgjald 2024).  

Auk þess fái formaður greiddar kr. 675.000 (15 * félagsgjald 2024) fyrir stjórnarsetu 

í Engineers Europe. 

Laun varaformanns verði kr. 450.000 (10 * félagsgjald 2024). 

Laun formanns Kjaradeildar verði kr. 765.000 (17 * félagsgjald 2024). 

Laun formanns Menntamálanefndar verði kr. 1.035.000 (23* félagsgjald 2024). 

Aðrir stjórnarmenn aðalstjórnar, stjórnar Kjaradeildar og Deildar sjálfstætt 

starfandi og stjórnenda fái félagsgjaldið 2024 fellt niður.“ 

ÁBB sagði að með tillögunni væri verið að hækka laun í því formi að auka fjölda félagsgjalda 

sem grunn í launaútreikning.   

Hulda Guðmundsdóttir spurði um breytinguna frá í fyrra.  

ÁBB svaraði því til að félagsgjaldið á mánuði hefði ekki hækkað en í staðinn væri nú miðað við 

nokkuð fleiri mánuði en áður. Hækkunin næmi u.þ.b. 15 til 20%. Þeir stjórnarmenn sem fá 

félagsgjöldin felld niður fá þar með ekki launahækkun. 

Fundarstjóri bar tillöguna upp og var hún samþykkt samhljóða. 

10.  Laga- og reglugerðabreytingar 
Fundarstjóri upplýsti að engar tillögur um breytingar á lögum eða reglugerðum lægju fyrir.  

11.  Önnur mál 
Svana Helen sagði frá því að tvö félög hefðu gengið formlega til samstarfs við félagið og starfa 

sem faghópar innan þess. Þessi félög eru Vinnís (Vinnuvistfræðifélag Íslands) og félagið Betri 

byggingar. Væri styrkur að þessu samstarfi.   

Svana Helen lagði áherslu á mikilvægi þess að stjórnvöld viti meira um tækni og tækniþróun og 

væri full ástæða til að félagið væri duglegra að kynna málefnin yfirvöldum.  Hún lýsti ánægju 

sinni með öflugt starf Öldungadeildarinnar og sömuleiðis landshlutadeildanna. Sjálf tók hún þátt 

í aðalfundi Austurlandsdeildarinnar og vöktu umræður um vindmyllugarð á Snæfelli athygli 

hennar. Varðandi hina klassísku deildarskiptingu félagsins sagði hún hana vera svolítið „liðna 

tíð“ en benti á að Rafmagnsverkfræðideildin hefði í áratugi haldið út öflugri orðanefnd. 

Þjóðfélagið væri á fleygiferð inn í nýja tækni og full ástæða til að halda þessu starfi áfram. 

Félagið væri menningarlegt félag þar sem áhersla væri lögð á íslenskt mál. Þá vék hún að 

Rýnisferðum TFÍ og nú VFÍ og þakkaði þeim, Jóhannesi Benediktssyni, Evu Yngvadóttur og   

Hreini Ólafssyni, fyrir metnaðarfullar, vel skipulagðar og hagkvæmar ferðir undanfarin ár.  

Ferðin í ár verður til Istanbúl og svo er stefnt á Japan 2025. 

Að lokum þakkaði hún Önnu Betu Gísladóttur og Margréti Elínu Sigurðardóttur fyrir samstarfið 

í stjórninni og færði þeim veglega blómvendi frá félaginu í þakklætisskyni.  

Fundarstjóri afhenti formanni fundinn. 

Svana Helen Björnsdóttir, formaður, sleit fundinum kl. 18:27 og þakkað fyrir góða fundarsetu. 

Arnlaugur Guðmundsson 

ritaði fundargerð 

 

 


